2003KO IRAILAREN 29KO GOBERNU BILKURA

======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

KULTURA ETA TURISMO DEPARTAMENTUA

====================================

Andosilla, Elkano eta Iruritako erretaulak eta Berako San Esteban parrokiko organoa Interes Kulturaleko Ondasun deklaratu dira

_________________________________________________________________



Gobernuak foru dekretu bana onetsi ditu Interes Kulturaleko Ondasun deklaratzeko Andosillako San Julián eta Santa Basilisa parrokiko hiru erretaula, Elkanoko Garbikunde parrokiko erretaula nagusia eta presbiterioko burdinsarea, Iruritako San Salvador parrokiko erretaulak, eta Berako San Esteban parrokiko organoa.


Andosillako  San Julián eta Santa Basilia parrokiko hiru erretaulak multzo erromanista bikaina dira, erretaula nagusiak eta alboko bik osatua (San Sebastián eta Sortzez Garbiarenak). Bernabé Imbertoren lanik onenetakoa da. Deklarazioak erretaula nagusitik datoz Gurutzefikatuaren taila ere hartzen du, gaur egun Hesiko Amabirjinaren Basilikako alboko kapera batean dagoena.


Bestalde, Elkanoko Garbikunde Parrokiko erretaula nagusia XVI. mendeko bigarren laurdeneko erretaulagintza errenazentistaren eredu bikaina da, kalitatezko margolan manieristak dituena, eta baditu oraindik Lehen Errenazimenduko ezaugarriak. Multzo artistiko ederra osatzen du presbiterioa uzten duen burdinsarearekin. Azken hau pieza aparta da gotiko flamigero eta Errenazimenduaren arteko trantsizioko burdinsaregintzarena. Burdinsare izugarria axuleiuz jantzitako harrizko zokalo baten gainean eraikitzen da.


Iruritako San Salvador parrokiko hiru erretaulak gortesau aurreratuaren motakoak dira, XVIII. mendeko bigarren erdian datatuak, eta beren eskulturak Madrileko jatorrikoak dira. Eskulturen artean nabarmentzen da Arrosarioko Amabirjinaren  taila, Madrilgo Palacio Realeko eskultura tailerreko zuzendaria zen Juan Domingo Oliveri italiarrak egina. Erretaula nagusia estilo neoklasikokoa da, eta alboetakoak, Jasokunde eta Arrosarioko Amabirjinarenak, rococo dira.


Berako San Esteban parrokiko organoa Azpeitiko Aquilino Amezua y Jauregi maisuarena da eta badu interes handia Nafarroako lehen instrumentu erromantikoa delako hain segur. 1895ekoa da.

HEZKUNTZA DEPARTAMENTUA

==========================


Iruñeko Amaiur, Axular eta Hegoalde ikastolak Foru Erkidegoko ikastetxe sarean sartuko dira

_________________________________________________________________



Iruñeko Amaiur, Axular eta Hegoalde Ikastolak, orain arte Udalarenak zirenak, Foru Erkidegoko ikastetxe sarean sartu dira gaur goizetik Foru Dekretuz. Horrela amaitzen da ikastola hauen transferentzia prozesua (lehenago irakasleria transferitu zen).


Organikoki, Axular ikastetxea Iruña-Txantreako 13. Barrutian sartuko da eta Eunate Institutuari atxikiturik egonen da bere ikasleriak bigarren hezkuntza han egin dezan; Hegoalde ikastetxea Iruña-Iturramako 16. Barrutian geratuko da eta Iturrama Institutuaren menpe egonen da; eta Amaiur ikastetxea Iruña-Ermitagaña-Donibaneko 15. Barrutian eta Iruña-Iturramako 16. Barrutian sartuko da eta DBHko eskolaratze ondorioetarako Biurdana eta Iturrama Institutuen menpe eginen da.

Izendapenak

_________________________________________________________________



Nafarroako Gobernuak ondoko izendapen hauek onetsi ditu gaur goizeko bilkuran:

Lehendakaritza, Justizia eta Barne Departamentua

· Begoña Unzué Vela, Langileen Kudeaketa Zerbitzuko Sustapen eta Aldi baterako Kontratazioaren Ataleko burua.

Hezkuntza Departamentua

· Ana María Loitegui Zugasti, Giza Baliabideen Zerbitzuko Langileen Ataleko burua.

Gizarte Ongizate, Kirol eta Gazteri Departamentua 

· Joaquín García Guajardo, Inbertsio eta Gizarte Zerbitzuetako Obren Zerbitzuko zuzendaria.

Industria eta Teknologia, Merkataritza eta Lan Departamentua

· Alfonso Redín Larraz, Nafarroako Enplegu Zerbitzuko Administrazio Ataleko burua.

